
ÌTỌ́NISỌ́NÀ ÒFIN 

O lè béèrè fún ìtọ́nisọ́nà òfin láìsanwó ní àkókò ìlànà Ààbò Àgbáyé (International Protection). Èyí 

pẹ̀lú ìrànlọ́wọ́ nínú fífi ìbéèrè rẹ sílẹ̀. 

Ìtọ́nisọ́nà òfin túmọ̀ sí pé o lè gba àlàyé nípa: 

• àwọn ẹ̀tọ́ àti ojúṣe rẹ 

• àwọn ìlànà oríṣìíríṣìí 

• àwọn ọ̀ràn òfin. 

Ìtọ́nisọ́nà òfin wà ní Citywest Convention Centre lábẹ́ Legal Aid Board. 

Kí ni Ìtọ́nisọ́nà Òfin? 

Ìtọ́nisọ́nà òfin ní ìtọ́sọ́nà, ìmọ̀lára àti ìrànlọ́wọ́ tó ní í ṣe pẹ̀lú ìbéèrè rẹ àti àwọn ìgbésẹ̀ ìlànà fún 

Ààbò Àgbáyé. Kò ní ìmòràn òfin. 

Ó yẹ kí o mọ pé: 

• Àwọn olùtọ́nisọ́nà òfin kò ní ṣeduro ọ̀nà kan pàtó kí o gbà. 

• Àwọn olùtọ́nisọ́nà òfin kò ní dá èrò tàbí ìpinnu kan lórí ìbéèrè rẹ. 

• Àwọn olùtọ́nisọ́nà òfin kò ní ààyè sí fáìlì rẹ, wọn kò sì ní gba àwọn àlàyé pàtó nípa ọ̀ràn rẹ. 

Ìtọ́nisọ́nà òfin yàtọ̀ sí aṣojú òfin, ó sì máa dópin nígbà tí a bá ti yan agbẹjọ́rò kan láti fún ọ ní 

ìmòràn òfin àti láti ṣojú fún ọ. 

Àwọn olùtọ́nisọ́nà òfin tí kì í ṣe agbẹjọ́rò ni wọ́n ń pèsè iṣẹ́ yìí. Ìmòràn òfin àti aṣojú òfin (tí a tún 

mọ̀ sí legal aid) ni àwọn agbẹjọ́rò ń pèsè lẹ́yìn tí o bá béèrè fún legal aid. Ó yẹ kí o fi ìbéèrè rẹ fún 

ìmòràn àti aṣojú òfin sí Legal Aid Board ní kíákíá. O lè béèrè fún legal aid ní Citywest Convention 

Centre ní Legal Aid Board Citywest Counselling Service tàbí ní ọ̀kan lára àwọn Law Centre wa 

mẹ́ta ní (1) Dublin (Smithfield), (2) Cork (Pope's Quay) àti Galway (Woodquay). 

Ó jẹ́ ojúṣe rẹ láti wá ìtọ́nisọ́nà òfin. 

Àwọn Ìpele Ìtọ́nisọ́nà Òfin 

Ìtọ́nisọ́nà òfin wà fún ọ ní ìpele méjì. 

Àkọ́kọ́: 

1. Ìtọ́nisọ́nà Òfin Nípasẹ̀ Fídíò 

Èyí ń ṣàlàyé ohun tí ìtọ́nisọ́nà òfin jẹ́, ó sì ń fúnni ní àkótán gbogbo ìlànà tí ó lè kan ìbéèrè rẹ fún 

ààbò àgbáyé. Bí o ṣe ń tẹ̀síwájú nínú ìlànà ìbéèrè ààbò àgbáyé, ó yẹ kí o tún wo àwọn fídíò tí ń 

ṣàlàyé ìlànà tàbí àwọn ìlànà tí IPO pinnu pé wọ́n kàn sí ìbéèrè rẹ. 



O lè forúkọsílẹ̀ fún ìtọ́nisọ́nà òfin nípa lílo QR Code tó wà ní isàlẹ̀, nípa lílọ sí tábìlì ìgbọ́wọ́ LAB 

Citywest Legal Counselling Service, tàbí lórí ẹ̀rọ ayélujára ní: 

https://internationalprotection.legalaidboard.ie/ 

 

Ẹlẹ́ẹ̀kejì: 

2. Àwọn Kílíníkì 

Àwọn kílíníkì yóò máa wáyé lójoojúmọ́ (Mọ́ńdé dé Furaidé, láti ago 10 òwúrọ̀ sí ago 4 ìrọ̀lẹ́) ní 

àgbègbè tí a yàn ní Citywest, níbi tí iwọ yóò ti ní ànfàní láti béèrè àwọn ìbéèrè àti láti gba àwọn 

àlàyé míì. 

Àwọn akọ̀wé òfin (legal clerks) yóò wà níbẹ̀ pẹ̀lú iṣẹ́ ìtumọ̀ láti dáhùn àwọn ìbéèrè rẹ àti láti pèsè 

ìrànlọ́wọ́ fún ọ. 

Wíwá sí àwọn kílíníkì kì í ṣe dandan, ṣùgbọ́n a ń gba ọ níyànjú láti lọ kí o lè mọ̀ dáadáa àwọn ìlànà 

náà àti àwọn ẹ̀tọ́ àti ojúṣe rẹ. 

O lè rí ìṣètò àwọn kílíníkì, tí a máa túnṣe lọ́sọ̀ọ̀sẹ̀, nípa lílo QR Code tó wà ní isàlẹ̀ tàbí nípa lílọ sí 

oju opo wẹẹbu: https://internationalprotection.legalaidboard.ie/ 

 

Ìmòràn Òfin àti Aṣojú Òfin 

Ìmòràn òfin àti aṣojú òfin (tí a tún mọ̀ sí legal aid) ni àwọn agbẹjọ́rò ń pèsè. Ó yẹ kí o béèrè fún 

legal aid ní kíákíá kí o lè gba ìmòràn òfin àti aṣojú òfin. O lè béèrè fún legal aid ní Citywest 

Convention Centre ní Legal Aid Board Citywest Counselling Service tàbí ní ọ̀kan lára àwọn Law 

Centre wa mẹ́ta ní (1) Dublin (Smithfield), (2) Cork (Pope's Quay) àti Galway (Woodquay). 

